
Istinomjer Zastone <istinomjer@zastone.ba>

Upit Istinomjera
2 messages

To: milan.dunovic@parlament.ba

Poštovani, 
 
obraćamo Vam se s portala “Istinomjer”, sa molbom da nam odgovorite na čemu temeljite svoju tvrdnju
da fraza “hrvatski član Predsjedništva” ne postoji u Ustavu. To ste rekli prilikom gostovanja na Federalnoj
televiziji, a izjavu možete pogledati ovdje. Uvidom u Ustav BiH, zaključili smo da je ta fraza sadržana u
Ustavu, ali je možemo naći i u Poslovniku o radu Predsjedništva BiH, te Vas molimo da nam pojasnite
Vašu izjavu.

Hvala i lijep pozdrav.
Mašo Karavdić
Istinomjer

Milan Dunović <Milan.Dunovic@parlament.ba> Thu, Apr 3, 2025 at 1:06 PM
To: Istinomjer Zastone <istinomjer@zastone.ba>

Poštovani,

ako ste gledali emisiju, a pretpostavljam da jeste, trebli ste pogledati o čemu smo, u onome što
problematizirate, razgovarali gospodin Zdenko Ćosić i ja.
Naime, bilo je govora o izmjeni Izbornog zakona BiH po prijedlogu marine Pendeš (HDZ), koji će se naći
na Dnevnom redu hitne sjednice Doma naroda, zakazane za sutra (04.04.2025. godine).
Kada se govori o Izbornom zakonu BiH i načinu izbora članova Predsjedništva BiH, to je definisano i
Ustavom BiH, u članu V, kako slijedi:

Član V 

Predsjedništvo Predsjedništvo Bosne i Hercegovine se sastoji od tri člana: jednog
Bošnjaka i jednog Hrvata, koji se svaki biraju neposredno sa teritorije Federacije, i
jednog Srbina, koji se bira neposredno sa teritorije Republike Srpske.

Kao što vidite, ne spominje se "Hrvatski član Predsjedništva" već članovi Predsjedništva BiH: Bošnjak,
Srbin i Hrvat.
Također, u emisiji sam, u istom izlaganju, skrenuo pažnju da HDZov prijedlog "cijepa" izbornu jedinicu
Federacija BiH, po kantonima. Iako su istim članom V definisane 2 izborne jedinice (Federacija BiH i RS),
to niste uzeli za "sporno".

Ono na što se vi pozivate, navodeći da se u Ustavu BiH i Poslovniku o radu Predsjedništa BiH spominje
Hrvatski član Predsjedništva je pokretanje vitalnog interesa, o čemu niti ja niti gospodin Ćosić nismo
pričali.
Jasno vam je da je tema Izborni zakon BiH i način izbora članova Predsjedništva BiH, te ponavljam da u
tom kontekstu ne postoje ni hrvatski, ni bošnjački ni srpski članovi Predsjedništva BiH.

Pozdrav,
Milan Dunović

https://www.youtube.com/watch?v=dv8jXS9-cSk&t=2121s


From: Istinomjer Zastone <istinomjer@zastone.ba>

To: Milan Dunović <Milan.Dunovic@parlament.ba>

